
ھايات يولىدىكى ھهل قىلىشىمىزنى   -مهسىله ھهل قىلىش جهريانى، قىينچىلىق  -ياشاش 

ئارزۇ ، غايه . ئارزۇ،  غايه بىلهن قوشكېزهك - قىيىنچىلىق . كۈتۈپ تۇرغان بىر مهسىله

 بىر ھهر. قانچىكى ئۇلۇغۋار بولغانسېرى يېڭىشقا تېگىشلىك مهسىلىلهر شۇنچه كۆپ بولىدۇ

ئادهمنىڭ، ھهممه مىللهت ئهزالىرىنىڭ ئۆزىگه تۇشلۇق قىينچىلىقى بولىدۇ، باي ئادهمنىڭمۇ، 

ئهمما، قىزىقارلىق . نامراتنىڭمۇ، زۇڭتۇڭنىڭمۇ، ئادهتتىكى پۇقرانىڭمۇ قىينچىلىقى بولىدۇ

يېرى، مهسىله ھهل قىلىش جهريانى بولغان قىيىنچىلىقنى تونۇش، ئۇنىڭغا قارىتا تهدبىر 

لىنىش، ئۇنىڭدىن غالىپ كېلىش جهھهتلهرده تۇتقان پوزىتسىيىمىز، قىلغان ھهرىكىتىمىز قول

تۈگۈلۈۋالغانلارنىڭ يهلكىسىنى قىينچىلىق ھامان . قىيىنچىلىقنىڭ نهتىجىسنى بهلگىلهيدۇ

بېسىپ تۇرىدۇ؛ ئهقلىي تاللاش ئىچىده تهشهببۇسكارلىق بىلهن ھهرىكهتكه ئۆتكهنلهر بولسا 

يۇ، بىر ئاماللار بىلهن ئۇنىڭدىن غالىپ  -ۇرىدۇه قىينچىلىققا ئۇچراپ تئۈزلۈكسىز تۈرد

بۇنىڭ بىلهن يېڭىچه . كېلىپ، ئۆزىگه يېڭىچه مهنزىللهرنى، نىشانلارنى بېكىتىدۇ

ھايات داۋامىدا قىينچىلىقلارنى يېڭىپ ئادهمدهك ياشىشىمىز ئۈچۈن . قىينچىلىق تۇغۇلىدۇ

، بهدىنىمىزنى ئىشلىتىشكه، پوزىتسىيىمىزنى ھهر ئهقلىمىزنىلا ئهمهس، تۇيغۇلىرىمىزنى

ۋاقىت توغرىلاپ تۇرۇشىمىزغا، ئۆزىمىزنى مهسخىره قىلىشقا جۈرئهت قىلىشىمىزغا، ناچار 

. ئادهتلىرىمىز ھهققىده ئوبيېكتىپ يوسۇندا ئويلىنىپ ئۆزگهرتىشىمىزگه توغرا كېلىدۇ

نىڭدىن غالىپ كهلمهك بهك ۋاھالهنكى،  بۇ ئاسان ئىش ئهمهس، كۆنۈككهن خۇي بىلهن بۇ

تهس؛ بۈگۈنكى دهۋرىمىزده ياشىغان ئۇيغۇر ياشلىرىدا دهل مۇشۇ نۇقتىدا توغرا تونۇش 

بولمىغانلىق سهۋهبلىك نۇرغۇن قىيىنچىلىقلار مۇبالىغه قىلىنىپ قورقۇنچ، ۋهھىمه ئوبيېكتىغا 

ىنىڭ روھىي بۇ ھال ئېغىر چۈشكۈنلۈكنى يامرىتىپ ئۇيغۇر ياشلىر. ئايلىنىپ قېلىۋاتىدۇ

ىزتىراپ كۆلهڭگىلىرىنى، سهرسانلىق تۇمانلىرىنى، مهغلۇبىيهتكه ھامىلدار دۇنياسىدا ئ

شۇڭا مهۋجۇت مهسىلىلهر ھهل قىلىنماقتا . بولمىش بىپهرۋالىق پهردىلىرىنى پهيدا قىلىۋاتىدۇ

 .يوق، بارغانسېرى دۆۋىلىنىپ ، ياشلىرىمىزنىڭ روھىنى غهپلهتكه چىللاۋاتىدۇ

ئىجتىمائىي قۇرۇلمىغا، تارىخىي . ئهلۋهتته، ھهر قانداق مهسىله سهۋهبسىز بولمايدۇ

سهۋهبلهرگه مۇناسىۋهتلىك قىيىنچىلىقلار يىلتىزى چوڭقۇر بولسىمۇ، ئهمما يهنىلا يول 

ياشلار ھاياتنىڭ ئهڭ مۇھىم پهللىلىرىده تۇرۇۋاتقىنى ئۈچۈن، ئالدىدا . تېپىلىشى مۇمكىن

ۇساپىلهر چوڭ ياشتىكىلهرگه قارىغاندا ئۇزۇن بولغانلىقى ئۈچۈن تېخىمۇ بېسىشقا تېگىشلىك م

تهخىرسىز مهسىلىلهرگه، جىددىي ھهرىكهتكه ئۆتمىسه بولمايدىغان خىرىس، 

ئوخشىمىغان دهۋرده ئوخشىمىغان مهزمۇندىكى ھهرخىل باش . قىيىنچىلىقلارغا دۇچ كېلىدۇ

 بولۇپمۇ مۇكهممهل قىممهت قارىشى يېتىلىپ ئهمما، ئادهملهرده،. ئاغرىقلىرى تېپىلىپ تۇرىدۇ

بولمىغان ياشلاردا ئۆتمۈشتىكىلهر ھازىرقىلاردىن ياخشى كۈن كهچۈرگهندهك، باشقا جايدا 

كۈنى تېخىمۇ ياخشى بولىدىغاندهك بىر خىل تۇيغۇ پهيدا بولۇپ - ياشىغان بولسا ھال

چاپقۇن، -ن سىياسىي بورانئازادلىقتىن بۇرۇ. ئهمهلىيهتته، بۇ بىر خىل خاتا تۇيغۇ. تۇرىدۇ

شۇ ۋاقىتتىكى ياشلارنىڭ ئهڭ چوڭ باش قېتىمچىلىقى  -ھهرىكهتلهرده قانداق ئامان قېلىش 

بولغان بولسا، مهدهنىيهت ئىنقىلابى مهزگىلىده جاننى قانداق جان ئېتىش، سولچىل 

ىر سىياسهتنىڭ ئهجهللىك زهربىسىدىن قۇتۇلۇش شۇ ۋاقىتتىكى ياشلارغا نىسبهتهن يهنه ب

مهيلى قايسى دهۋرده بولسۇن، نامراتلىق ۋه ياشاشنىڭ تهس . خىل قىيىنچىلىق ئىدى

. بولۇلشى ئۇيغۇر ياشلىرىغا سوئال بهلگىسى ۋه ھهل قىلىشقا تېگىشلىك مهسىله بولۇپ كهلدى

ئهمدىلىكته قاراپ باقىدىغان بولساق، بۈگۈنكى ياشلىرىمىزمۇ ئوخشاش ياكى ئوخشىمىغان 

خىزمهت تېپىشنىڭ تهس . ىلىقلارغا دۇچ كهلدى ھهم دۇچ كېلىۋاتىدۇمهزمۇندىكى قىيىنچ

بولۇشى، مۇھتاجلىق، ئۆي سېتىۋېلىش، توي قىلىشقا كېتىدىغان پۇلنىڭ بولماسلىقى، ھهتتا 

ئىزدهي دىسه كۆڭۈلدىكىدهك لايىقمۇ چىقماسلىق قاتارلىق بىرمۇنچىلىغان مهسىلىلهر 

دۇنياسىنى ئېغىر دهرىجىده مهنىۋى ياشلىرىمىزنىڭ يهلكىسىدىن  باستى، روھىي 

ئۇنداقتا بۇ قىيىنچىلىقلار تۈگىمهسمۇ؟ ياشلىرىمىزنىڭ . تهڭپۇڭسىزلىققا گىرىپتار قىلدى

ئىستىقبالى راستىنلا بىز ئويلىغاندهك ناچار بولارمۇ؟ ياشلىرىمىزنىڭ قىيىنچىلىقلارغا 

نۆۋهتته دۇچ كېلىۋاتقان ياشلىرىمىز  -تۇتۇۋاتقان پوزىتسىيىسى قانداق بولۇۋاتىدۇ؟ بۇلار 

قىيىنچىلىق ھهققىده ئويلانغىنىمىزدا ئۆزىمىزنى ئهپقاچقىلى بولمايدىغان ئىزدىنىشنى تهلهپ 

 .قىلىدىغان مهسىلىلهردۇر

 

بۇ قىيىنچىلىقلار ئۆزلۈكىدىن پهيدا «سوئال يۇقىرىقىدهك قويۇلغانىكهن، تهبىئىي ھالدا 

رۈشتۈرمهي تۇرۇپ قىيىنچىلىقنىڭ ماھىيىتى توغرۇلۇق بولۇپ قاپتۇمۇ؟ ئۇنىڭ يىلتىزىنى سۈ

بۇ ھهق، . دېگهندهك قارشى پىكىر قويۇلۇشى مۇمكىن» قانداقمۇ سۆز ئاچقىلى بولسۇن؟

ئۇيغۇر ياشلىرى بۈگۈن دۇچ كېلىۋاتقان قىيىنچىلىقلارنىڭ يىلتىزىنى چوڭقۇر يهردىن 

نىم شۇكى، قىيىنچىلىقنىڭ ئهمما، مېنىڭ بۇ يهرده تهكىتلىمهكچى بولغى. ئىزدهش مۇمكىن

ئىجتىمائىي يىلتىزىنى تونۇش، ھىس قىلىش بىلهن، ئازابلىنىش باسقۇچىدا تۇرۇپ قېلىش 

قىيىنچىلىقنىڭ مهۋجۇدلۇقى راست؛ مهسىلىلهرنىڭ دۆۋىلىنىپ . بىلهن ئىش پۈتمهيدۇ

كهتكىنىمۇ راست؛ ئهقلى بار ياشلىرىمىزنىڭ مهسىلىسىنى يۈزهكى بولسىمۇ تونۇپ يهتكىنى 

مهسىلىنىڭ مائارىپقا، ئىجتىمائىي تۈزۈمگه، ھۆكۈمهت سىياسىتىگه، تارىخىي . راست

 سهۋهبلهرگه تۇتىشىدىغان يىلتىزلىرىنى تهھلىل قىلىشنى كېيىنكى تهتقىقات

قىيىنچىلىقنى تونۇدۇق، ئهمدى «نىشانلىرىمىزنىڭ دائىرىسىگه قويۇپ تۇرۇپ، بۇ يازمىدا 

وسالغۇ بولىۋاتىدۇ؟ نېمه قىلىشىمىز كېرهك؟ شهخسنىڭ ئۇنىڭدىن غالىپ كېلىشىمىزگه نېمه ت

دېگهن » قۇربىتى يېتىدىغان دائىرىدىكى قايسى ئىشلاردا سهۋهنلىكلهرگه يول قويۇۋاتىمىز

تهھلىلىمىز ئاۋۋال ئۇيغۇر ياشلىرىمىز . نۇقتىلار بويىچه تهھلىلىمىزنى قانات يايدۇرىمىز

غالىپ كېلىشىگه توسالغۇ بولۇۋاتقان روھىي تونۇپ يهتكهن، ئهمما ئۇلارنىڭ قىيىنچىلىقتىن 

 .ئامىللارنى مۇھاكىمىگه قويۇش بىلهن باشلىنىدۇ

ئىش تاپماق تهس، ئۆگهنگهننىڭ «ھهر ماڭدامدا . قىيىنچىلىقنى مۇبالىغه قىلىۋېتىش. 1

دېگهندهك ... پايدىسى يوق، قىلغۇدهك خىزمهت يوق ، پۇل چىڭ يهرگه كىرىپ كهتتى

زاماندىن، ۋهزىيهتتىن زارلىنىش ئومۇمىيۈزلۈك بىر خىل خاھىشقا . اڭلاپ تۇرىمىزگهپلهرنى ئ

ئۆزىمىزنى ئهڭ ئېغىر قىيىنچىلىق ئىچىده قالغاندهك، ھېچكىمنىڭ دهردى . ئايلىنىپ قالدى

» مۇمكىن ئهمهس«ئهمهلىيهتتىچۇ؟ بىرىمىز . بىزنىڭكىگه يهتمهيدىغاندهك ھېس قىلىمىز

هن ياش ۋۇجۇدقا چىقىرىۋاتىدۇ؛ بىرىمىزگه يهتته قات دېگهن ئىشنى يهنه بىر چېچ

ئاسماننىڭ نېرىسىدىكى ئىشتهك بىلىنگهن قىيىن مهسىلىلهرنى يهنه بىر ئىرادىلىك ياش ھهل 

 نهچچه 50دهرد بىزنىڭ بېشىمىزغىلا كېلهمدىكىن دېسهك، پهلهستىندىكى . قىلىۋاتىدۇ

 بومباردىماندا، ئوقتا ئۆلۈش يىلدىن  بېرى مهسىلىسى ھهل بولمايۋاتقان، ھهر ۋاقىت

زىيه ، فىلىپپىن ھىندونې. خهۋپىگه دۇچ كېلىۋاتقان ياشلارنىڭمۇ ئۆزىگه تۇشلۇق دهردى بار

ئوكيان -قاتارلىق دۆلهتلهرنىڭ ئوكيان بويىدا ياشىغۇچى كىشىلهر ئوخشاشلا دېڭىز

دهپ » ئۇ يهرنىڭ دۆلهت تۈزۈمى ئوخشىمايدۇ«. تاشقىنىنىڭ خهۋپىگه دۇچ كېلىۋاتىدۇ

باھانه كۆرسىتهيلى دېسهك، دۆلىتىمىز جۇڭگونىڭ باشقا يېرىده ياشاۋاتقان ياشلارمۇ بىز دۇچ 

بېيجىڭ، شاڭخهي قاتارلىق شهھهرلهرده . كېلىۋاتقان مهسىلىلهردىن خالىي بولالمايۋاتىدۇ

ئۆي باھاسىنىڭ زىياده قىممهت بولۇشى تۈپهيلى ياشلار ئېغىر قىيىنچىلىق ئىچىده 

ئادهم بولغانىكهن، . مهن دېمهكچى، قىيىنچىلىق بىزنىلا بوزهك قىلىۋاتقىنى يوق. قېلىۋاتىدۇ

بىز يۈكسهك دهرىجىده دېموكراتىك دهپ . تهڭسىزلىك ھامان مهۋجۇت ھهم تۈگىمهيدۇ

بازار بار يهرده، كاپىتال كۆرىشى بار . تهسهۋۋۇر قىلىدىغان ئامېرىكىدىمۇ تهڭسىزلىك بار

ۇ ھهم بۇ تهڭسىزلىكنىڭ ماھىيىتى، خاراكتېرى، سهۋهبى يهرده ھامان تهڭسىزلىك بولىد

ىمىز دۇچ كېلىۋاتقان قىيىنچىلىقنى بىز دهل مۇشۇ تهڭسىزلىكنى، دهل ئۆز. ئوخشىمايدۇ

ئهمهلىيهتته يول . مۇبالىغه قىلىۋهتكىنىمىز ئۈچۈن، روھىي ھالهتته ئاۋۋال مهغلۇپ بولۇۋاتىمىز

تالايمىز، ھهرىكهتكه ئۆتسهكلا ، رېئاللىققا قىممهت يارىتالماسمىزمۇ؟ يارى. يوقمۇ؟ بار

ئهمما، قىيىنچىلىقنى مۇبالىغه قىلىۋېتىش . يۈزلهنسهكلا ، پوزىتسىيىمىزنى ئۆزگهرتسهكلا

. پسىخىكىسى تۈگۈلۈۋېلىشىمىزغا، بۇ نىشاندىن قېيىپ كېتىشىمىزگه سهۋهب بولۇۋاتىدۇ

شىركهتلىرىده » بوغدا« ،»ئارمان«. ئهسلى بازار بار يهرده ھامان پۇرسهت تېپىلاتتى

بازار بۇ شىركهتلهرنى شۇنداق قىلىشقا . ئىختىساس ئىگىلىرىنى قېزىش بۆلۈملىرى قۇرۇلدى

مهجبۇر قىلدى؛ رىقابهتته پۇت دهسسهپ تۇرۇش ئۈچۈن ئىختىساس ئىگىلىرىنى تالىشىشقا 

 بىز ئۆگهنگهن كهسپىمىز، قۇربىتىمىز يېتىدىغان ئىشلار دائىرىسىده. مهجبۇر قىلدى 

بۇرۇنراق ھهرىكهتكه ئۆتكهن بولساق ، ئىزدهنگهن بولساق ، ئۆزىمىزگه ماس كېلىدىغان 

توغرىراقى، خىزمهت تاپالمىدۇق ئهمهس، قىيىنچىلىقنى . دىن تاپالايتتۇقخىزمهتنى بىر يهر

مۇبالىغه قىلىۋېتىپ ھهرىكهتكه ئۆتمىگهنلىكىمىز ئۈچۈن، سۇسلۇق قىلغانلىقىمىز ئۈچۈن 

باتۇرلۇق «بىز بۇ ئهھۋالدا ئهپسۇسلانغان ھالدا . رغا تارتقۇزۇپ قويدۇقپۇرسهتنى باشقىلا

قاراڭغۇ گۆرنى «. دېگهن گهپنى ئهسلهشكه مهجبۇرمىز» تۈگىسه ھهممه نهرسه تۈگهيدۇ

 .دېگهن گهپ بىكار ئېيتىلمىغان» تىللىغۇچه بىرهر تال شام بولسىمۇ ياندۇرغان ياخشى

 

چىلىق ئالدىدا مهغلۇپ بولغان ئادهم ئۆزىنى بهزلهش ئۈچۈن قىيىن. قىيداش پسىخىكىسى. 2

ئادهم بۇ باھانىنى ھۆكۈمهتتىن، سىياسهتتىن، ئىجتىمائىي . بىر باھانه تېپىشقا مۇھتاج

بۇنىڭ بىلهن دۆڭگهپ . مۇھىتتىن ۋه باشقا ھهرخىل ئىجتىمائىي ئامىللاردىن ئىزدهيدۇ

نچىسىزلىق، غېرىبلىق تۇيغۇسىنى ئازراق قويۇش، قىيداش يولى بىلهن ئۆزىدىكى ئازاب، تايا

ئهمهلىيهتتىچۇ؟ قىيداش پسىخىكىسى ھېچقانداق . بولسىمۇ يهڭگىللهتمهكچى بولىدۇ

مهسىلىنى ھهل قىلىپ بېرهلمهي رېئال تۈگۈنلهردىن ئۆزىمىزنى قاچۇرۇشقا، تهخىرسىز 

هنىۋى ۋهزىپىلهرگه سهل قاراشقا ئېلىپ بارىدۇ؛ ئېغىرراق بولغاندا، بىزنى ئېغىر م

قىيداش پسىخىكىسى ئوبدان باھانىدىن بىرنى تېپىپ . تهڭپۇڭسىزلىققا دۇچار قىلىدۇ

بهرگهندىن كېيىن ئىلگىرىلهش يولىمىزنى ئۆزىمىز توسۇپ قويىمىز، تۈگۈلىۋالىمىز، 

داش يولى ئهمما، بىز قىي. ئۆزىمىزنىڭ ئىقتىدارىدىن گۇمانلىنىمىز، ئىشهنچىمىز سۇسلىشىدۇ

 قىيىنچىلىقلارنىڭ ئاغزىنى ئېچىۋهتكىنىمىزنى، ئالدىدىكى بىر مهسىلىنى يېڭى - بىلهن يېڭى 

بىز . ھهل قىلماي تۇرۇپ ، كېيىنكى مهسىلىنى ھهل قىلغىلى بولمايدىغانلىقىنى ئويلاشمايمىز

. قاقشىغان جهمئىيهت ئۆز ئوربىتىسىدا مهۋجۇت بولۇپ تۇرىۋېرىدۇ ، ھايات داۋام قىلىۋېرىدۇ

ى يهككه ھهرىكهت، شهخسىي تىرىشچانلىق بىلهن ئۆزگهرتهلمهيمىز؛ بىز ماكرو سىستېمىلارن

پهقهتلا . كۆزىمىزگه بارغانچه سىغمايۋاتقان ئادهملهرنىمۇ ئۆزگهرتهلمهيمىز

سهن «: ھىندىلارنىڭ ئازادلىقتىن بۇرۇنقى داھىيسى گهندى. ئۆزگهرتهلهيدىغىنىمىز ئۆزىمىز

رمهكچىمۇ؟ ئۇنداق بولسا ئېسىڭده دۇنيادا بىرهر ئىجابىي ئۆزگىرىشنىڭ بولۇشىنى كۆ

دېگهنده » !ئۆزۈڭنى ئۆزگهرتىش -تۇتقىنكى، سهن ئاۋۋال كۆرۈشكه تېگىشلىك تۇنجى ئىش

 .ئادهمده ئۆزىنى ئۆزگهرتىش ئىقتىدارىنىڭ مهۋجۇت ئىكهنلىكىنى ئېنىق قهيت قىلغان

 

يهنه بىر ئامىل ياشلىرىمىزنى ئارزۇسىغا يهتكۈزمهيۋاتقان . تهسىرچانلىق كېسىلى. 3

بىر نهرسىلهردىن ئاسان ھاياجانلىنىمىز، تهسىرلىنىمىز، ئهمما ئۇزۇن . تهسىرلىنىش كېسىلى

ھهرىكهتتىن سۆز ئېچىش ئهسلا مۇمكىن . قالماي شۇ ۋاقىتتىكى ئىلھاملاردىن ئهسهرمۇ قالمايدۇ

 ياكى ئهمهلىيهتته تولىمۇ ئاددىي ھهقىقهتلهردىن تولىمۇ كېچىكىپ خهۋهر تېپىش. ئهمهس

شۇڭا ھهر . ئادهمدىكى بىر ئاجىزلىق -سۇسلۇق، بىپهرۋالىق سهۋهبلىك خهۋهرسىز قېلىش 

توم كىتابلار  -توم . قايسى دهۋرده ھېكمهتلهر ھهر خىل شهكىللهرده قۇلاققا قويۇلۇپ تۇرىدۇ

ئىجتىمائىي پهنلهر دۇنياسىدا «. ئۈگۈتلهر ئاڭلىتىلىپ تۇرىدۇ - يېزىلىپ، نهسىھهت 

ئهمدىكى گهپ ئوخشاش ئىدىيىنى ئوخشىمىغان . ىشلىك گهپلهر دېيىلىپ بولدىدېيىشكه تېگ

نۇقتىدىن چىقىپ ھهرىكهتكه سۇسلۇق قىلىۋاتقان ئۇنتۇغاق كىشىلهرنىڭ سهمىگه سېلىپ 

دا بىرهر يىلغىچه نۇرغۇن رومانى نهشر قىلىنغان» ئانا يۇرت«يىلى -2001» .تۇرۇش 

ا، ئانا يۇرت رومانىنى ئوقۇغان نۇرغۇن ئهمم. ياشلارنى سۆزلهيدىغان قىلىپ قويدى

. پۇرات تهسىرات يىغىندىسى-ياشلىرىمىزنىڭ روھىي دۇنياسىدا ھازىر قالغىنى پارچه

. ھالبۇكى، تهسىرات باسقۇچىدىلا تۇرۇپ قېلىش روماننىڭ قىممىتىنى تۆۋهنلىتىۋېتىدۇ

ده بارلىققا تهسىرلىنىشكه توغرا كهلسه ، يېڭى تېخنىكا، يېڭى ئىختىرالارنىڭ ياردىمى

ئهمما تهسىرلهنگهن قهلب . كېلىۋاتقان ئالهمشۇمۇل ئىشلار، بۈيۈك گىگانت شهخسلهر كۈرمىڭ

تۇيغۇغا، كاللا ھهرىكهتكه بۇيرۇق بهرمىسه، بۇنداق ھېسسىيات ئادهمگه ھېچقانداق نهپ 

ده سۆزلىگهن » سهرخۇش ئىنگلىز تىلى مهكتىپى«يىلى باھاردا -2005. ئېلىپ كېلهلمهيدۇ

نىڭ » تهسىرچانلىق كېسىلى« دهك ستۇدېنتقا 150ۇتۇقۇمدا مهن لېكسىيىگه قاتناشقان بىر ن

. نېمه ئۈچۈن زىيانلىق ئىكهنلىكىنى كۆرسىتىپ نهق مهيداندا تهجرىبه ئىشلهپ بهرگهنىدىم

ۇدرىتى توغرۇلۇق ئهمهلىي مىساللار بىلهن ئاۋۋال يېرىم سائهت ئادهمنىڭ يوشۇرۇن ق

نهچچىلىگهن ئوقۇغۇچىلار نۇتۇقنى . ر ناھايىتى بېرىلىپ ئاڭلىدىسۆزلىگىنىمده ئوقۇغۇچىلا

تهسىراتنى بايان قىلىش باسقۇچىدا ئۆزىنىڭ قانداق ئىرادىگه . ئۈنئالغۇغا ئالدى

 مىنۇتلۇق پىكىر 10مهن . كهلگهنلىكىنى، قانداق تىرىشىدىغانلىقىنى بىلدۈرۈشتى

ناخشىنى ئاجايىپ ياخشى سهل چارچىدىڭلار، ئارىمىزدا «: ئالماشتۇرۇشتىن كېيىن

ئېسىل ناخشىدىن ھوزۇرلىنىپ لېكسىيهنى . ئېيتىدىغان كېلىشكهن بىر يىگىت بار

ئوقۇغۇچىلار . دېدىم» بولامدۇ؟. لېكىن شهرت بىرلا ناخشا ئاڭلايمىز. داۋاملاشتۇرىمىز

مهن دهرستىن بۇرۇن شىنجاڭ تېببىي . دهپ ۋارقىراشتى» !بولىدۇ«: خۇشاللىق بىلهن

تېتىدا ئوقۇيدىغان بىر ئوقۇغۇچىغا تهسىرلىك، يۈرهككه تېگىدىغان ناخشىدىن ئۇنىۋېرىس

تۇرۇقى بهكمۇ قاملاشقان، -بۇ ئوقۇغۇچۇم بوي. ئىككىنى تهييارلاپ قويۇشنى تاپىلىغانىدىم

ئۇ گىتارنى كۆتۈرۈپ . ن يىگىت ئىدىئېگىز، گىتار بىلهن ناخشىنى ياخشى ئېيتىدىغا

قىزلارنىڭ روھىي دۇنياسىغا . نىڭ دىققىتى ئۇنىڭغا ئاغدىئوتتۇرىغا چىققاندا، ھهممهيلهن

دېگهن ناخشا ئاجايىپ مۇڭ بىلهن ئېيتىلغاندا » سېنى سۆيهتتىم«. بهكرهك دىققهت قىلدىم

ناخشا ئېيتىلىپ چاۋاك . ناخشا ھهقىقهتهن ياخشى ئېيتىلدى. ، ئوقۇغۇچىلار شۈكلهپ كهتتى

دېدىم ۋه » ي، بهك مۇھىم گهپلهر بارگهپنىڭ ئاخىرىنى دهۋېته«: چېلىنغاندا ، مهن 

دېگىنىمده ، ئوقۇغۇچىلار » !يا - يهنه بىر ناخشا ئاڭلىۋېتهمدۇق «مهقسهتلىك ھالدا 

بايىلا بهك ئىرادىگه «: مهن چاقچاق ئارىلاش. خۇشاللىق بىلهن چۇرقۇرىشىپ كهتتى

كهلگهنتىڭلار، ئهمدى بىر ناخشا سىلهرنى شۇنچه ئېزىپ، ئىرادهڭلهرنى 

مانا بۇ بىزدىكى تهسىرچانلىق «: دېدىم ۋه قوشۇپ قويدۇم» ۇرىۋهتتىمۇ؟سۇسلاشت

ئهمما . ھاياجانلانغاندا ئىرادىگه ھهممه ئادهم كېلىۋېرىدۇ. كېسىلىنىڭ ئاددىي ئىپادىسى

يلىنىشىمىزغا تۈرتكه بولغۇدهك ھهرىكىتىمىزگه، ئو. ئايرىم گهپ -ھهرىكهتكه ئۆتۈش 

رىكهتكه ئۆتمهي تهسىرلىنىش باسقۇچىدا تۇرۇپ ئهمما، ھه. ھېكمهتلهر چىقىپ تۇرىدۇ

ياشلىقىنىڭ ئهڭ گۈزهل  » .قالساق، بۇ ھېكمهتلهر ھېچقانداق ئهھمىيىتى يوق گهپلهردۇر 

چېغىدىكى بىر يىگىت ئىرادىگه كېلىپ غايىسى ئۈچۈن ھهرىكهتكه ئۆتۈۋاتقان ۋاقتىدا 

ىدىقلىنىۋهرگهنده ، ئۇنىڭ چىرايلىق قىزلارنى، ئېسىل كۆرۈنۈشلهرنى ھهربىر قېتىم كۆرۈپ غ

. روھى ئىزدىنىشنى ئهمهس، بىردهم بولسىمۇ ئۆزىنى قويۇۋېتىشىنى تهلهپ قىلىدۇ

ھېسسىياتچانلىق، تهسىرچانلىق باسقۇچىدا تۇرۇپ . ھهرىكىتىمىز توسالغۇغا ئۇچرايدۇ

 .ده، ئارزۇيىمىز ئارزۇ پېتى، قىيىنچىلىق قېيىنچىلىق پېتى قېلىۋېرىدۇ-قالىمىز

 

قىيىنچىلىق ھهل بولمىغاندا، باش سهۋدادىن خالى . مۇھهببهتنى دالدا تام قىلىۋېلىش. 4

بولمىغاندا، يۈرهك تهشۋىشلهرگه بهرداشلىق بېرهلمهي ئۆزىنى بهزلهش ئۈچۈن پاناھگاھ 

ياشلار مهسىلىسى تۈگىمىگهنسېرى . دهل مۇھهببهتتۇر -ياشلار ئۈچۈن بۇ پاناھگاھ . ئىزلهيدۇ

رىلىدىغان بولۇپ قالىدۇ، مۇھهببهتكه بېرىلگهنسېرى ئۆزى ئىزدىگهن چىن مۇھهببهتكه بې

. مۇھهببهتنىڭ رېئاللىقتا تېپىلمايدىغانلىقىنى ھېس قىلىپ ئۈمىدسىزلىنىدۇ

يېڭى قىيىنچىلىق مانا مۇشۇنداق چاغدا ماراپ . ئۈمىدسىزلهنگهنسېرى بىر ئىشقا رايى بارمايدۇ

وغرا يولغا يېتهكلهنسه، ئىككى تهرهپكه ئاجايىپ زور ئهلۋهتته، مۇھهببهت ت. تۇرغان بولىدۇ

ئهمما، كۆپىنچه ھاللاردا ھېسسىياتى تهۋرىنىپ تۇرغان . ھاياتىي كۈچ بېغىشلىشى مۇمكىن

مهۋجۇت مهسىلىلهرنى . مۇستهغرهق بولۇپ كېتىدۇ -ياشلار مۇھهببهت كوچىسىدا مهستۇ 

ن كېيىن، بىر قېتىملىق گۈزهل ىقالتىس بىر ياشىۋهتكهند«بىز بۇ چاغدا . ئۇنتۇپ قالىدۇ

بىز مۇھهببهتلىشىۋاتقان ۋاقىتتا . دهپ سوئال قويىمىز» ئۇچرىشىشتىن كېيىن نېمه قىلىمىز؟

باشقىلارنىڭ قولى كىتاب ۋاراقلاۋاتقان بولسىچۇ؟ بىز مۇھهببهتنىڭ قۇلىغا ئايلىنىۋاتقان 

يىنىغا ئايلىنىۋاتقان چېغىمىزدا بىز بىلهن تهڭ دېمهتلىك باشقىلار ئۆز تهقدىرىنىڭ خوجا

بولسىچۇ؟ مۇھهببهت سهۋداسى، ئاشىقلىق ئوتى باشقا كهلگهنده قىيىنچىلىق كۆزىمىزگه 

ئۆزىمىزنىڭ دهردى دۇنيادىكى ئهڭ ئېغىر دهردتهك، . ئىلگىرىلىگۈمىز كهلمهيدۇ. كۆرۈنمهيدۇ

سا ھاراقتىن، بىر قىسىم ئوغۇللار بول. باشقىلار بىزنى چۈشهنمهيۋاتقاندهك ھېسسىياتتا بولىمىز

قهھرىمانلىق، . ئهمهلىيهتته بۇ ساختا دهردمهنلىكتۇر. تاماكىدىن تهسهللى تاپماقچى بولىدۇ

ئىجادچانلىققا مهنبه بولىدىغان مېڭه ھېسسىياتچانلىققا ئورۇن بوشاتقاندا، ئادهمنىڭ كۆزىگه 

خشىغا، بىز ابۇ چاغدا كرىزىس ۋه قىيىنچىلىق بىزنى پىرقىرىتىۋاتقان ب. ھېچنىمه كۆرۈنمهيدۇ

 .نېمه ئۈچۈن پىرقىراۋاتقانلىقىنى بىلمهي ئايلىنىۋاتقان بىچاره بايقۇشقا ئايلىنىمىز

 

 ياشنىڭ قارىسىنى ئالغان 30چاقىلىق بولغان، -پاتلا بالا-مهن پات. بالدۇر قېرىۋېلىش. 5

مىز مۇشۇ بىزنىڭ بۇلار يېرى«: خوتۇنلارنىڭ بالىلىرى توغرۇلۇق گهپ قىلىۋېتىپ -ياش ئهر

. دېگىنىنى ئاڭلايمهن ھهم ھهيران قالىمهن» ئهمدى بالىنى ئوبدانراق تهربىيىلهرمىز. بولدى

شهھهرلهرده خىزمهتكه چىقىپ قهرزگه ئۆي سېتىۋالغان، تۇرمۇش ئالدىغا سېلىۋالغان ياش 

خوتۇنلاردا بىر ئىزىدا توختاپ قېلىش، تۇرمۇش نىشانىدىن ئادىشىش ئهھۋاللىرى  - ئهر

بۇ خىل . بهزىلهر بولسا ئۆزىنى ئهمدى كارغا كهلمهيدىغاندهك ھېس قىلىدۇ. كگهۋدىلى

ئۆزىنى تهربىيىلهشنى توختاتقان ئادهم قانداقمۇ بالىسىنى . روھىي ھالهت تولىمۇ زىيانلىق

ئهرلهرنىڭ «ياخشى تهربىيىلىسۇن؟ مهن ئۇنىۋېرىستېتتا ئوقۇۋاتقان چاغلىرىمدا 

دېگهن »  ياشقىچه بهلگىلىنىپ بولىدۇ30نالمايدىغانلىقى قازى -مۇۋهپپهقىيهت قازىنىدىغان 

ىتىپ باقسام ، بۇ گهپ ئۇيغۇر ھازىر ئۆز ئهمهلىيىتىمدىن كۆز. گهپنى جىق ئاڭلايتتىم

ئۆزىمىزنىڭ تىلىنى، دۆلهت تىلىنى ياخشى . ياشلىرىنىڭ رېئاللىقىغا تازا ماس كهلمهيدىكهن

پۈتتۈرۈپ، تهمتىلهشتىن قۇتۇلۇپ ئهمدى ئوقۇش . ئۆگىنىش ئۈچۈنلا نهچچه يىل كېتىدىكهن

 ياش 30قارىشىمچه، ئۇيغۇر ياشلىرى .  قا بېرىپ قالىدىكهن30ئاغزى ئاشقا تهگكۈچه ياش 

مېنىڭچه، ئۇيغۇر ياشلىرىنىڭ . ئهتراپىدا يېڭىچه بىر ھايات پهللىسىگه قهدهم قويىدىكهن

بالدۇر قېرىۋېلىش، .  ياشتىن كېيىن رهسمىي باشلىنىدىكهن30ھاياتى بۈگۈنكى دهۋرده 

نىشان بولماسلىق بىزنى روھىي، جىسمانىي جهھهتلهردىن زهئىپلهشتۈرۈش رولىنىلا 

دېگهن » ھاياتىم ئهمدى باشلاندى« ياش ئۆپچۆرىسىدىكى ياشلاردا 30. ئوينايدىكهن

 .بولمىسا، يهلكىنى قىيىنچىلىق باسقىنى باسقان. روھىي ھالهت بولۇشى كېرهك

 

يۇقىرىدا مۇھاكىمه قىلغان نۇقتىلاردىن قىيىنچىلىقنى مۇبالىغه قىلىۋېتىش . ك چۈشكۈنلۈ. 6

خاھىشى قىيداش پسىخىكىسىنى، تهسىرچانلىق، ھېسسىياتچانلىق مۇھهببهت ھهققىدىكى 

خاتا چۈشهنچىنى كهلتۈرۈپ چىقارسا، بالدۇر قېرىۋېلىش تۇيغۇسى بىپهرۋالىقنى، سۇسلۇقنى 

مىل باشقا كىچىك نۇقتىلارغا قوشۇلۇپ قهلبته چۈشكۈنلۈككه بۇ بهش ئا. كهلتۈرۈپ چىقىرىدۇ

ھهممه مىللهتنىڭ، . يېڭى كرىزىس شۇنىڭ بىلهن يېڭىدىن باشلىنىدۇ. ئورۇن ھازىرلايدۇ

 - چۈنكى، چۈشكۈنلۈكنىڭ مهنبهسى . ھهممه ئادهمنىڭ چۈشكۈنلىشىدىغان ۋاقتى بولىدۇ

ات بولغاندا، رېئاللىق ئالدىدا ئىنسان ئۈمىدى بهرب. ئۈمىدنىڭ كۆپۈككه ئايلىنىشىدۇر

ئىلاجىسىز قالغاندا ھامان چۈشكۈنلۈك قاينىمىدىن قۇتۇلالمايدۇ، ئهمما چۈشكۈنلۈك، زېرهك 

ئادهملهر ئۈچۈن يېڭىچه بىر مهنزىلنىڭ، يېڭىچه بىر نۇرنىڭ، يېڭى بىر ھهرىكهتنىڭ 

ى ئازاب يهتته ئۆزىنچۈشكۈنلىشىپ ھهرىكهتكه ئۆتمهسلىك ئهمهلى. باشلىنىش نۇقتىسى

راست، قىيىنچىلىق مهۋجۇت، ھهل . ئوتلىرىغا تۇتۇرۇق قىلىپ بېرىشتىن باشقا ئىش ئهمهس

لېكىن، ئازابلىنىش بىلهن نېمه ئىش ھهل بولدى؟ ئوتتا . قىلالمىدۇق، شۇڭا ئازابلاندۇق

دۇنيادا . تۇرغان ئادهم ئۆزىنى ئۇنىڭدىن قانداق ئهپقېچىشنى بىلىشى كېرهك

 .ازاب تارتقانلارغا ھېچيهرده مۇكاپات بهرمهيدۇچۈشكۈنلهشكهنلهرگه، ئ

  

نۇرغۇن . ئۆزىدىن باشقا ھېچكىمنى ياراتماسلىق، بىراۋغا سهۋهبسىز ئۆچ بولۇپ قېلىش.7

بىراۋ نهتىجه قازىنىش ئۈچۈن كۈچىسه . ياشلىرىمىز ئالدىراپ بىر كىشىنى يارىتىپ كهتمهيدۇ

خىيالىدا ئۆزى قىلسا تېخىمۇ ياخشى . قىلىدۇئۆزىنى كۆرسىتىۋاتقاندهك، مهنمهنچىدهك ھېس 

. يۇ، ئۆزى ھهرىكهتكه ئۆتمهيدۇ-باشقىلارنى ياراتمايدۇ. قىلىۋېتىدىغاندهك ئويلايدۇ

ئازاب  -پسىخولوگىيه نۇقتىسىدىن تهھلىل قىلغاندا، ئۆزىدىن باشقا ھېچكىمنى ياراتماسلىق 

نىڭ ئهكس نۇقتىدا ئۆزىنى چېكىۋاتقان، ئۆزىنى تايانچىسىز ھېس قىلىۋاتقان زهئىپ روھ

پسىخىكىسى ساغلام ئادهم نهتىجه قازانغانلاردىن، بىر ئىشنى ياخشىراق . ئاشكارىلىشى

روھى زهئىپ ئادهم . قىلغانلاردىن تهجرىبه ئۆگىنىدۇ ، نهتىجه قازىنىش جهريانىنى كۆزىتىدۇ

سانلىقتا، بولسا باشقىلارنىڭ قىلغان ئىشىنى ياراتماسلىق، مهنسىتمهسلىك ئارقىلىق سهر

ئهنگلىيىنىڭ ئۇيغۇر . سهللى ئىزدهيدۇتىتلىقتا قېلىۋاتقان مهنىۋى دۇنياسىغا ته-تىت

ئۇيغۇرلاردىكى  -باشقىلارغا سهۋهبسىز ئۆچ بولۇپ قېلىش «: تهتقىقاتچىسى كىرسىن تايلور

. بۇ ھال ئۇيغۇر ياشلىرىدا تېخىمۇ گهۋدىلىك. دهپ يازىدۇ» پسىخىكىلىق ئاجىزلارنىڭ بىرى

ياشلار سهھنىده، ئېكراندا، ئاممىۋى سورۇنلاردا، خىزمهت ھالقىلىرىدا كۆرگهن بهزى 

ئىلغارلارنىڭ  -باشقىلارغا سهۋهبسىز ئۆچ بولۇپ قېلىش . ئادهملهرنى نېمىشقىدۇر ياقتۇرمايدۇ

تهجرىبىسىدىن ئۆگىنىش، ھهمكارلىققا ئهھمىيهت بېرىش تهكىتلىنىۋاتقان بۇ دهۋرده 

. ئۇ ئهمهلىيهتته قىسىلغان، تۇنجۇققان ئۆزلۈكنىڭ ئىپادىسى. سىخىكائىنتايىن زىيانلىق بىر پ

بىر ئىشنى توغرا قىلغانلار، نهتىجه قازانغانلار ئهمهلىيهتته ئۆزلىرى دۇچ كهلگهن 

قىيىنچىلىقلارنى توغرا يوسۇندا ھهل قىلغانلار بولۇپ، ئۆگىنىشكه تېگىشلىك تهرهپلىرى 

، باشقىلارغا سهۋهبسىز ئۆچ بولۇپ قېلىش بىر خىل ھېچكىمنى ياراتماسلىق. ھامان تېپىلىدۇ

لىق تهڭپۇڭسىزلىق بولۇپ ، ئېغىرلاشقاندا ھهسهتخورلۇقتىن ئىبارهت داۋالاش تهس پسىخىكى

ئۇ ھالدا كۆزىمىزگه يوغان كۆرۈنۈپ كېتىۋاتقان قىيىنچىلىق ۋه . بولغان كېسهلگه باشلايدۇ

 .كرىزىسنى يهڭمهك بهسى مۈشكۈل

 

» پۇل ھازىر چىڭ يهرگه كىرىپ كهتتى«بىز ھهمىشه . ىسادىي ئاڭ تۆۋهن بولۇشئىقت. 8

توغرىراقى پۇل تېپىشقا قانات بولىدىغان «مهن بۇ گهپنى . دېگهن گهپنى ئاڭلاپ قالىمىز

تۇرمۇشنىڭ سۈپىتى قىممهت . دهپ چۈشىنىمهن» ئهقىل ۋه دىت چىڭ يهرگه كىرىپ كهتتى

ى كۈنده ئولتۇرۇشلاردا، توردا جىق ۋاقىت سهرپ ۋه ئۈنۈم تهلهپ قېلىۋاتقان بۈگۈنك

بىزدىن كېتىۋاتقىنى . قىلىشنى، سائهتلهپ پاراڭ سېلىشنى ھهرگىزمۇ قوبۇل قىلغىلى بولمايدۇ

قىممىتى يوق نهرسه ئهمهس، بارغانسېرى قىسقىراۋاتقان ئۆمرىمىزنىڭ بىرلىكى بولغان  -

. ىممهت ياراتقىلى بولىدىغان ۋاقىتۋاقىت؛ ئويلىنىپ ئىزدىنىشكه سهرپ قىلساق ، پۇل ۋه ق

ھهر قېتىم ئۇيغۇر تور مۇنبهرلىرىده كۈنده تورغا چىقىشنى ۋهزىپه قاتارىدا كۆرۈۋاتقان، تور 

ياخشى «. ئارقىلىق ئۆزىنى بهزلهۋاتقان ياشلارنىڭ كۆپلۈكىنى سهزگىنىمده ئازابلىنىمهن

 مارىلاپ يېزىلىۋاتقان تهسىراتدېگهندهك تايىنى يوق ئىنكاسلار، » !يېزىپسىز، رهھمهت

شۆھرهت تاماسىدىكى يازارمهنلهر ماختاش سادالىرىنى . پاخال يازمىلار ۋاقىت تهلهپ قىلىدۇ

ئىقتىسادىي ئۈنۈم بىلهن . ئاڭلاش مهقسىتىده كۈنده دېگۈدهك مۇنبهرلهرنى ئارىلايدۇ

كۇرغا تهپهك«، »باي دادام، نامرات دادام«. ئۆلچىگهنده بۇ ئىنتايىن خهتهرلىك بىر ئىش

دېگهن كىتابلاردا پۇل تاپالمايدىغان كىشىلهردىكى بۇ خىل » تايىنىپ ئىگىلىك تىكلهش

جىق پۇل تېپىشنى ئويلاش، ئهمما شۇنىڭ . پاسسىپ روھىي ھالهت ياخشى تهھلىل قىلىنغان

ئۈچۈن ئهڭ ئاۋۋال لازىم بولغان بولىدىغان پسىخىكىلىق ساپانى يېتىلدۈرمهسلىك، 

اسلىق ياشلىرىمىزنىڭ ئىقتىسادىي ئېڭىنىڭ تۆۋهن بولۇشىنى پوزىتسىيىنى توغرىلىم

ئهلۋهتته، ئهجدادتىن ئهۋلادقىچه مىراس . كهلتۈرۈپ چىقىرىدىغان يهنه بىر سهۋهب

قېلىۋاتقان نامراتلىق مهدهنىيىتى، تۈزۈم ۋه ئىدىئولوگىيىگه مۇناسىۋهتلىك ئىجتىمائىي 

ئهمما، بۇ ماقالىنىڭ . تۈرۈپ چىقىرىدۇىنى كهلئامىللارمۇ ئىقتىسادىي ئاڭنىڭ تۆۋهن بولۇش

ئاساسىي نۇقتىسى شهخسنىڭ روھىي ھالىتىدىكى ئىپادىلهرنى تهھلىل قىلىش بولغاچقا، بۇ 

مهسىله . يهرده ئىقتىسادىي ئاڭنىڭ مهنبهسى، ماھىيىتى ھهققىده جىق توختالمايمىز

. هڭگهنلهردۇرنۇقتىسىدىن چۈشهندۈرگهنده، جىق پۇل تاپقانلار قىيىنچىلىقنى ئهڭ جىق ي

پۇل . كۆز ئالدىمىزدىكى قىيىنچىلىقنى يېڭىشقا جۈرئهت قىلمىساق، دېمهك پۇل تاپالمايمىز

. تاپالمىساق ، رهڭگىمىز سارغىيىدۇ، قهددىمىز پۈكۈلىدۇ، ھاياتىمىزدا مهنه، تهم ئاز قالىدۇ

بولسىمۇ يهنى ئۇ . ئهمما، ياشلىرىمىزدا بۇنىڭ دهل ئهكسىچه بولغان يهنه بىر خاھىشمۇ بار

بۇ بهكمۇ خهتهرلىك بولۇپ ، ئاخىرى روھىي . پۇلدىن  باشقا ھېچنىمىنى تونۇماسلىق

مۇناسىۋهت . خارابلىققا باشلاپ ئالدىمىزغا ئويلاپمۇ باقمىغان يېڭى قىيىنچىلىقلارنى تاشلايدۇ

بۇ . يلىنىدۇتاۋارغا ئايلانغاندا، بىز ئارىلىشىۋاتقان قارشى تهرهپمۇ بىز ئۈچۈن بىر تاۋارغا ئا

نهتىجه، بهرىبىر . ھال داۋاملاشقاندا ئاچكۆزلۈك، شۆھرهتپهرهسلىك، داغۋازلىق كۈچ ئالىدۇ

مهنىۋىيىتى گاداي ئادهم غېرىبلىقتىن، يالغۇزلۇقتىن . روھىي گادايلىق  -ئوخشاش 

ئاخىرىدا . قاچىدىغان بولىدۇ، تۇرمۇشنى مهنىسىز قىلىدۇ، ئهقىدىدىن يىراقلايدۇ

دېمهك، شۇ نهرسه ئېنىقكى، .  ئوخشاشلا كرىزىس ئىچىده داۋام قىلىدۇبۇنداقلارنىڭ ھاياتى

ۋاقىتنى ئىجتىمائىي، ئىقتىسادىي ئۈنۈم بىلهن ھېسابلىماسلىق ئىقتىسادىي قىيىنچىلىققا 

شۇڭا ھهم ئىقتىسادىي . ھامىلدار بولسا، پهقهتلا پۇلنى ئويلاش روھىي يىتىمچىلىككه ھامىلدار

هنىۋى كامالهتكه ئىنتىلىش ئىنسان ھاياتىنى قىممهت ۋه ئاڭنى يېتىلدۈرۈشكه ، ھهم م

 .بۇ ھالدا قىيىنچىلىق ئادهمنى بۇرۇنقىدهك بوزهك قىلالمايدۇ. مهزمۇنغا ئىگه قىلىدۇ

خوش، ئۇنداقتا ئۇيغۇر ياشلىرىنىڭ قىيىنچىلىقنى يېڭىشىغا توسالغۇ بولۇۋاتقان روھىي 

ئهمما بۇ . وقۇتۇشقا قادىرمۇ؟ قادىرلىقى قادىرئامىللارنى شهخس ئۆز روھىي دۇنياسىدا ي

چۈنكى، ئادهمگه كاشىلا تۇغدۇرىدىغان توسالغۇنىڭ مهنبهسى ئادهمنىڭ . ئاسان ئىش ئهمهس

بۇنى ھهل قىلىش ئۈچۈن ئادهم ئۆزى ھهققىده ئويلىنىشنى توختىتىپ .  ئۆزىدىن كېلىدۇ

بۇنداق (خىكىلىق ئىسلاھات قويماسلىقى ۋه روھىي دۇنياسىدا تۆۋهندىكى ئۈچ نۇقتىدا پسى

 .ئېلىپ بارمىقى لازىمدۇر) قىلىشقا ئۇزۇن ۋاقىت كهتسىمۇ

 

خىيال . ئادهمنىڭ كاللىسى ھهر ۋاقىت خىيالدىن نېرى بولمايدۇ. خىيالنى باشقۇرۇش. 1

تهسهۋۋۇر، . ئىككى خىل بولۇپ ، بىرى ئاكتىپ خىيال، يهنه  بىرى پاسسىپ خىيال بولىدۇ

كىلىك خۇلاسىدىن ئوربىتا قىلىپ سۈرگهن خىيال ئاكتىپ بولۇپ، قىيىنچىلىقنى ھۆكۈم، لوگى

يېڭهلهيدىغان غالىبلار بۇنداق خىيال  قىلىشقا، دۇچ كېلىدىغان مهسىلىلهرنى ئانالىز قىلىپ 

غهم، ھهسهتخورلۇق، دهرد، قىيداش نۇقتىسى بويىچه قىلىنغان خىيال . تۇرۇشقا كۆنگهن

 بۇنداق خىيالغا سهرپ بولغاندا، تهپهككۇر قىلىدىغان پاسسىپ خىيال بولۇپ، كاللا

شۇڭا بىرهر دهرد، غهمگه . بارا ئىشلىمهس بولىدۇ-يۆنىلىشتىن ئېزىپ ھورۇنلىشىدۇ، بارا

دۇچ كهلگهنده پاسسىپ خىيالنى ئاكتىپ خىيالغا ئۆزگهرتىپ ئۇنىڭدىن قانداق قۇتۇلۇش، 

خىيال ھهققىده ھېچكىم . زىمباسقۇچلىرى ھهققىده ئويلىنىش لا-قۇتۇلۇشنىڭ قهدهم

 نهرسه دهپ ئانىمىزمۇ، ئوقۇتقۇچىلىرىمىزمۇ بىر-ھېچيهرده دهرس ئۆتمهيدۇ، ئاتا

سىز ئىجابىي خىيالنىڭ . بېرهلمهيدۇ، بۇنى پهقهت ئۆزىمىزگه ئۆزىمىزلا ئۆگىتهلهيمىز

پايدىسىنى كۆرگىنىڭىزده، خىيالنىڭ دۇنيادا بىردىنبىر دهخلىسىز ھوقۇق ئىكهنلىكىنى، 

لېكىن، سىز بۇنىڭ ئۈچۈن . ھوزۇر بېرىدىغانلىقىنى، قىممهت يارىتالايدىغانلىقىنى بايقايسىز

خىيالىڭىزنىمۇ باشقۇرغىلى بولىدىغانلىقىنى، خىيالىڭىزنى ئهركىگه قويۇۋېتىپ يامان 

خىيال توغرىلىق گهپ بولغاندا ئۆز نۆۋىتىده يهنه . قىلغانلىقىڭىزنى تۇيۇپ يېتىشىڭىز كېرهك

غايىنى بهك يوغان قىلىۋالىدۇ، ئهمما شۇنىڭغا -بهزى ياشلار ئارزۇ. هكىتلهش كېرهكشۇنىمۇ ت

. باسقۇچلارنى ھازىرلاشقا تېگىشلىك روھىي ساپانى تهھلىل قىلمايدۇ -تۇشلۇق قهدهم

ئالىم بولىمهن، ئۇچقۇچى «دېگهن سوئالغا » چوڭ بولغاندا نېمه بولىسهن؟«كىچىك بالىلار 

چۈنكى، نهتىجه سۈرۈشتۈرۈلمىگهندىن . لگهنچه جاۋاب بېرىدۇدهپ ئاغزىغا كه» بولىمهن

خىيالپهرهس ياشلار ئهقلى .  بهرسه بولىۋېرىدۇكېيىن بۇ سوئاللارغا نېمه دهپ جاۋاب

بىر . خىياللاردا بولغىنىدىن نۇمۇس قىلىشى كېرهك-يېتىلمىگهن گۆدهك بالىلاردهك ئارزۇ

باسقۇچلارنى پىلان بويىچه ئايرىش، - دهمغايىنى تىكلىدۇقمۇ، دېمهك ئۇنىڭغا كېتىدىغان قه

بولمىسا قىيىنچىلىق مهڭگۈ . تهھلىل قىلىش، ئاندىن جىددىي ھهرىكهتكه ئۆتۈش كېرهك

ئاددىيراق تىل بىلهن ئېيتقاندا، سىز ئهگهر بهش يىلدىن كېيىن ھهشهمهتلىك . تۈگىمهيدۇ

 ھهيۋهت ماشىنىدا ماشىنام بولىدۇ دهپ ئويلىسىڭىز، ئاپتوبۇستا ياكى پىياده كېتىۋېتىپ

ئولتۇرغانلارنى ئۇچراتقىنىڭىزدا ئۆزىڭىزنىڭ نېمه ئۈچۈن پىياده قالغانلىقىڭىز، ئۇنىڭ نېمه 

ئهگهر سىز ئۇزۇن . ئۈچۈن ماشىنىدا ئولتۇرالىغانلىقى ھهققىده ئويلىنىشىڭىز كېرهك

مۇددهتلىك مهشىق ئارقىلىق خىيالىڭىزنى باشقۇرالىسىڭىز، نۇرغۇن نهرسىلهرگه ئىگه 

  .ولالايسىزب

 

بىز ئۆزىمىزنى قوينىغا ئېلىپ تۇرغان ئىجتىمائىي سىستېمىنى، . پوزىتسىيه توغرىلاش. 2

پهقهتلا . جهمئىيهتنى، مۇھىتنى يهككه ھهرىكىتىمىز بىلهن يالغۇز ھالدا ئۆزگهرتهلمهيمىز

پهقىيهت پسىخولوگلار ئادهمنىڭ مۇۋهپ. ئۆزىمىزنىڭ پوزىتسىيىسى - ئۆزگهرتهلهيدىغىنىمىز 

بىز .  پوزىتسىيىدىن كېلىدىغانلىقىنى ئىسپاتلاپ چىققان85% بىلىمىدىن، 15%قازىنىشى 

پوزىتسىيه . ئۆزى بىلىملىك تۇرۇپ قىيىنچىلىقتىن قۇتۇلالمىغان تالاي ئادهملهرنى ئۇچراتقان

يهنه ئۆز نۆۋىتىده پوزىتسىيه پهيدا قىلىدىغان ئهقىلمۇ . باشقا گهپ، بىلىم باشقا گهپ

شۇڭا، ئۇيغۇر ياشلىرى قىيىنچىلىققا يولۇققاندا پوزىتسىيىنى . مگه تهڭ ئهمهسبىلى

. پوزىتسىيىنى توغرىلاشنىڭ بىرىنچى قهدىمى تهشهببۇسكار بولۇشتۇر. توغرىلىشى كېرهك

مهسىلهن، سىز ئۇنىۋېرىستېتقا يېڭى كهلگهن، بهش يىلدىن كېيىن ئۈرۈمچىده قېلىشنى 

ىغاندا ئۈرۈمچىده بىر كىشىلىك نداق ساپالارنى ھازىرلئويلىغان سىتۇدېنت بولسىڭىز، قا

باسقۇچلارنى -خىزمهت تاپقىلى بولىدىغانلىقىنى تهشهببۇسكارلىق بىلهن ئويلىشىڭىز، قهدهم

پوزىتسىيىنى . بېكىتىشىڭىز، ئاندىن تهرتىپلىك يوسۇندا ھهرىكهتكه ئۆتۈشىڭىز كېرهك

مهسىلهن، بىز . شقا جۈرئهت قىلىشتوغرىلاشنىڭ ئىككىنچى قهدىمى ئۆزىنى مهسخىره قىلى

دېگهندهك ئويلار » مۇشۇ ھالىڭ بىلهن نهدىمۇ خىزمهت تاپالارسهن؟«: ئۆزىمىزنى ئىچىمىزده

بىلهن مهسخىره قىلىپ تۇرۇشىمىز، نىشانىمىزغا يېتىش داۋامىدىكى پۇتلىكاشاڭلارنى 

، پىششىق بۇ ھال بىزدىن مهلۇم تۈرگه ماھىر. سۈپۈرۈپ تاشلاشقا تىرىشىشىمىز كېرهك

لېكىن، چالىلىق، ئۆز كهسپىنىڭ ئهھلى . بولۇشنى، كهسپ ئهھلى بولۇشنى تهلهپ قىلىدۇ

ئۇيغۇر ياشلىرىنىڭ پوزىتسىيىسىنىڭ توغرا بولماسلىقىدىن  كېلىپ چىققان،  -بولالماسلىق 

كۆپىنچه ئادهملهر باشقىلاردىن ماختاش، . ئۇلارغا قىممهت يارىتىپ بېرهلمهيۋاتقان ئامىلدۇر

بىزنىڭ توغرىلاشقا تېگىشلىك  -ماختاش سادالىرى . قا كۈنۈكھىيه سۆزلىرىنى ئاڭلاشمهد

جۇڭگو بۈگۈنكى زامان داڭلىق يازغۇچىسى فىڭ . پوزىتسىيىمىزگه سېلىنغان ئۇيقۇ دورىسى

دېگهن گېپى ئېسىمىزده » پۈۋلهپ ئۇچۇرۇلغان شارلار ھامان ئېتىلىپ كېتىدۇ«جىسهينىڭ 

لانغاندا، مېڭه بهدهنگه ھهرىكهتكه ئۆتۈش توغرىسىدا بۇيرۇق پوزىتسىيه توغرى. بولسۇن

 .قىيىنچىلىققا جهڭ ئېلان قىلىش داۋامىدىكى پۇتلىكاشاڭلار سۈپۈرۈپ تاشلىنىدۇ. بېرىدۇ

 

قىيىنچىلىقنى يېڭىش داۋامىدا تهسىرگه ئهڭ ئاۋال -ئادهت. ئادهت تۈرمىسىدىن چىقىش. 3

، ئهمما ئىزدهنسهك مهشىق قىلساق يهنىلا توغرا ئۇچرايدىغان، يهڭمهك تهس بولغان

بىز ھهربىرىمىز ئائىله تهربىيىسى، . يۆنىلىشكه ئېلىپ ماڭغىلى بولىدىغان بىر ئوربېتا 

مهكتهپ تهربىيىسى ۋه ئىجتىمائىيلىشىش داۋامىدا ھامان بهزى ئۈنۈمسىز ئادهتلهردىن خالى 

ئارمانلىرىمىزنى بىتچىت -ل ئارزۇدهل مۇشۇ ئادهتلهر بىزنىڭ نۇرغۇن گۈزه. بولالمايمىز

دېگهن » سۈت بىلهن كىرگهن خۇي جان بىلهن چىقىدۇ«قىلىپ تاشلايدۇ، ئۇيغۇرلاردىكى 

سىز مهلۇم بىر ئىشتا ئىرادىگه . ھېكمهت دهل ئادهتنى ئۆزگهرتىشنىڭ تهسلىكىگه قارىتىلغان

 ھېسسىياتىڭىزنى ناۋادا ئۆز. كېلىپ بولغاندىن كېيىن ئادهت كۈچىنىڭ تهسىرىگه ئۇچرايسىز

قىيىنچىلىق . كونترول قىلىشنى بىلمىسىڭىز ، ئارزۇ ئارزۇ پېتى، غايه غايه پېتى قېلىۋېرىدۇ

 ئىنگلىز تىلىنى بىر يىل ئىچىده مهسىلهن ، سىز كېلهر ھهپتىدىن باشلاپ. تۈگىمهيدۇ

، جۈملىلهرنى يادلاش-بېرىلىپ ئۆگهنمهكچى بولغان بولسىڭىز، ئۇ ھالدا سهھهر تۇرۇپ سۆز

كۈنده مۇقىم ۋاقىت چىقىرىش، سىجىللىقنى ساقلاش، ئىجتىمائىي ئالاقىگه كېتىدىغان 

ۋاقىتنى قىسقارتىش، غىدىقلايدىغان ئۇچۇرلارنىڭ تهسىرىگه ئاز ئۇچراش قاتارلىق بىر قاتار 

لېكىن، كۆنگهن خۇيىڭىز بۇ جهرياندا سىزگه دهخلى قىلىپ . ۋهزىپىلهرگه دۇچ كېلىسىز

شۇڭا ئۈنۈمسىز ئادهتلهرنى ئۆزگهرتىشنى بىر كۆرهش، بىر . تىپ تۇرىدۇپىلانىڭىزنى ئاقسى

مۇھىم مهجبۇرىيهت سۈپىتىده تونۇماي تۇرۇپ كۆز ئالدىمىزدا دۆۋىلىنىپ كهتكهن 

ئهلۋهتته، ئادهت ئىجتىمائىي قۇرۇلما، . مهسىلىلهرنى ھهل قىلىپ بولغىلى بولمايدۇ

ئىي ئالاقه، ئېرسىيهت ۋه كۆرگهن تهربىيه ئىجتىمائىي مۇھىت، مهدهنىيهت فورمىسى، ئىجتىما

ئهمما، . قېنىغا سىڭىپ كهتكهن بولىدۇ-بىلهن زىچ مۇناسىۋهتلىك بولغاچقا، ئادهمنىڭ قان

مۇۋهپپهقىيهت قازانغانلارنىڭ . بولمايدىغان نهرسىمۇ ئهمهسئادهت پۈتۈنلهي ئۆزگهرتكىلى 

 ئوقۇش، ئۆتكۈر پىكىر ئىش قىلىش ئۇسۇلىنى كۆزىتىش، مهشھۇرلارنىڭ تهرجىمىھالىنى

ئىگىلىرىنىڭ ئىدىيىسى بىلهن پاتراق ئۇچرىشىش، كىتاب كۆرۈشنى داۋاملاشتۇرۇش قاتارلىق 

. ئۇسۇللار ئارقىلىق ياخشى ئادهتلهرنى كۈنلهرنىڭ ئۆتۈشىگه ئهگىشىپ يېتىلدۈرگىلى بولىدۇ

ئادهم - ر ئادهتئادهمنىڭ ئالغا ئىلگىرىلىشىگه تۈرتكه بولىدىغان قامچا؛ ناچا -ياخشى ئادهت 

ناچار ئادهتنى . ئۆزى خالاپ كىرىۋالىدىغان ھهم ئالدىراپ چىقىشنى خالىمايدىغان تۈرمه

ئۆزگهرتمىگهن ئادهمگه ئهڭ ئاۋۋال خىرىس ۋه تهھدىت ئۆزىدىن كېلىدۇ؛ ئۆزى دۈشمهن 

لېكىن، ناچار ئادهتلهرنىڭ . چىقىش يولى پۈتۈنلهي ئېتىلىپ كهتكىنى يوق. بولىدۇ

ياشلىرىمىز پۈتۈنلهي تۈگىشىپ . ڭ ئىلگىرىلهش يولىنى توسۇۋالغىنى راستياشلىرىمىزنى

ى كهتكىنى يوق، ئهمما ئۈنۈمسىز ئادهتلهرنىڭ ئۇلارنى بىچارىلىككه، خارلىققا باشلاۋاتقىن

ئارزۇلار پۈتۈنلهي بىتچىت بولۇپ كهتكىنى يوق؛ ئهمما ياشلىرىمىزنىڭ غايىلهرنى . راست

مهن ئۆز . تهسىرى بىلهن نىشاندىن ئادىشىۋاتقىنى راستتىكلهپ قويۇپ ئادهت كۈچىنىڭ 

ئهمهلىيىتىمدىن چىقىش قىلىپ تۇرۇپ ياشلىرىمىزغا سهھهر تۇرۇش، تهشهببۇسكار بولۇش، 

ئىشنىڭ ئاقىۋىتىنى ئالدىن قىياس قىلىش، ۋاقىت تهقسىملهش، يالغۇز تۇرىدىغان ۋاقىتنى 

، زىياده ئۇچۇردىن )رۈش ئهمهسقۇرۇق خىيال سۈ(تىنسىز پىكىر قىلىش - كۆپهيتىش، ئۈن

. نېرى تۇرۇش قاتارلىق ئادهتلهرنى يېتىلدۈرۈش ئۈچۈن تىرىشىپ بېقىش تهكلىپىنى بېرىمهن

ئهمما، يامان يېرى، . بۇنىڭدىن باشقا يهنه نۇرغۇن ئادهتلهرنى مىسال كۆرسىتىش مۇمكىن

ى ئۆگىتىدىغان ھازىرغىچه توغرا ياشاشن. ياخشى ئادهتلهرنى يېتىلدۈرۈشنىڭ ئۆزى بىر گهپ

لېكىن، شۇ كىتابلارنى ئوقۇغان نۇرغۇن ياشلار . نۇرغۇن ئۇيغۇرچه كىتابلار نهشر قىلىندى

 ھېچقانداق ئۆزگىرىش يهنىلا ئۆزىنىڭ شۇ پېتى تۇرغانلىقىنى، روھىي ھالىتىده

دېمهك، كىتاب ئوقۇپ ھهرىكهتكه ئۆتمهسلىك، تهسىرات . بولمىغانلىقىنى ھېس قىلىشىدۇ

رۇپ قېلىش، زهرهتلهنگهن ئىدىيىلهرنى پهرۋىش قىلىپ چوڭقۇرلاشتۇرۇشقا باسقۇچىدا تۇ

مهن ئۇيغۇر تىلىدا نهشر قىلىنغان شۇ . تىرىشماسلىق بىزگه ھېچقانداق نهپ بهرمهيدۇ

. نى ئالىي مهكتهپ ۋاقتىمدا ئوقۇغان» سىزنىڭ سهۋهنلىكلىرىڭىز«خىلدىكى كىتابلاردىن 

يىلى ئۇيقۇسىزلىقتىن ئىبارهت مهرهز -2000ق كىتابنى ناملى» قايغۇرماڭ، باتۇرلارچه ياشاڭ«

ئهڭ ئاخىرىدا يهنىلا ھهرىكهتكه . كېسهلنى يېڭىش داۋامىدا ئوقۇغان، قالغانلىرىنى ئوقۇمىدىم

ئۆتكىنىم، تهشهببۇسكار بولغىنىم مېنى ئۆزۈمنى قايتا تونۇش، قېزىش پۇرسىتىگه ئىگه 

ن چىن تۇيغۇلارغا بىپهرۋالىق قىلماسلىق، ئۆزۈمنى تىڭشاش، يۈرىكىمدىن كېلىۋاتقا. قىلدى

يۇقىرىدىكى بايانلارمۇ ئۆزۈمنىڭ قىيىنچىلىقنى . خاس يولۇمدا مېڭىشقا ئىلھاملاندۇردى

ئهلۋهتته، باشقىلارنىڭ قىيىنچىلىقنى يېڭىشقا . ىلغانلىرىميېڭىش داۋامىدا بىۋاسته ھېس ق

هتلىك پىكىرلىرى ۋه خاس توسالغۇ بولىدىغان روھىي ئامىللار ھهققىده ئويلىغان قىمم

قىيىنچىلىقنى يېڭىشكه دائىر ئوخشىمىغان تهجرىبىلهر . تهجرىبىلىرى بولۇشى مۇمكىن

تونۇشتۇرۇلسا، ئوخشىمىغان مىجهزدىكى ياشلىرىمىزغا بىرهر تهرهپتىن بولسىمۇ پايدىسى 

 مهسىلىنىڭ نېگىزىنى پسخولوگىيه، جهمئىيهتشۇناسلىق، ئىنسانشۇناسلىق. تېگىشى مۇمكىن

نۇقتىسىدىن ئىزدهش، ئىلمىي تهتقىقات ئېلىپ بېرىش ئهلۋهتته قهدىرلهشكه تېگىشلىك 

ئهمما، تهجرىبىدىن ئۆتكهن نهق گهپلهرمۇ ئورتاقلىق تۇيغۇسى ھېس قىلغان . ئىش

 .ئوقۇرمهنلهرگه نهپ بهرسه ئهجهب ئهمهس

